Nafarroako Parlamentuko Mahaiak, 2011ko urtarrilaren 31n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nekane Pérez Irazabal andreak aurkeztutako galdera, 2009ko uztailaren 3an Euskal Autonomia Erkidegoak eta Nafarroako Foru Komunitateak sinatutako Lankidetzarako Protokolo Orokorraren balizko ez-betetzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2011ko otsailaren 1ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko parlamentari Nekane Perez Irazabalek, Nafarroako Parlamentuko Erregelamenduan xedatukoaren arabera, idatziz erantzuteko hurrengo galderak egiten dizkio Alberto Catalan kontselariari, “2009ko uztailaren 3an Nafarroako Gobernuak eta Eusko Jaurlaritzak sinaturiko lankidetza protokolo orokorrari buruz”.

Nafarroako Gobernuak eta Eusko Jaurlaritzak “Euskal Autonomia Erkidegoaren eta Nafarroako Foru Komunitatearen arteko lankidetza protokolo orokorra” sinatu zutela bada ia urtebete eta erdi. Protokolo horretan jasoriko puntuetako batek hauxe dio:

“Zortzigarrena.- Protokolo hau sinatzen duten bi aldeetako batek uste badu haren klausularen bat edo haien garapenerako akordioetako bat ez dela bete, bere kabuz bukatutzat eman ahalko du protokolo hau, fede ematen duen moduan adieraziz beste aldeari”.

1.- Nafarroako Gobernuak uste du al lankidetza protokolo orokorraren klausularen bat ez dela bete? Horrela bada, zein klausula ez da bete, eta nork ez du bete?

2.- Nafarroako Gobernuak adierazi al dio Eusko Jaurlaritzari ez dela lankidetza protokolo orokorrean jasoriko klausularen bat betetzen ari? Horrela bada, zein klausula?

Iruñean, 2011ko urtarrilaren 25ean

Foru parlamentaria: Nekane Perez Irazabal

